
反已責躬兼勑大小臣工嘉加修省外猶恐窮簷蔀屋之

〈下邊方旄徼之外耳目不周軍民失所以于〉天和是周痛心疾首申諭爾等朕

念頻年以來各處民窮財盡雖繇兵餉增加供億煩費亦

多因有司官不勤撫字恣意貪漁或煩詞訟以利贖鍰或

重稱收以取餘羡甚或積逋之税已蠲而復征寬恤之旨

屢下而終格以煩擾爲精采以刻勵爲鳳裁狡猾者市直

以文姦闒茸者偸安而苟祿凡此數條雖罪有重輕同爲

民害而撫按官或偏信毀譽專任愛憎捷給鑽刺者登于

薦書悃愊無華者列爲下考勸懲倒置吏治何繇得淸今

後但以小民得所爲有司之賢否以有司得職爲撫按官

之賢否其不恤民瘼無益地方者卽時議處奸貪不法酷

虐害民者參奏拏問如有眞心寔政德惠及民者卽寔據

特薦以憑優異至若有災地方倍宜軫念責成司道課督

守令躬自踏勘一應蠲賑事宜作速詳議奏聞不許苟且

塞責又朕往歲勑督撫官條上各邊優恤事宜今餘一年

何故寂然無聞有事則動至張皇無事卽不行體恤恩威

竝損何以使人且國家養兵原自優厚只因官不恤將將

不恤兵或指借公費扣減多端或給散不時銀數短少貪

將竊以爲利各兵借以爲名追惟亂源豈獨在下今後著

督撫等官痛湔夙弊顯立科條散銀給餉定爲時日不得

--

頃刻那移公禮私費一切裁省不得絲毫扣減此外如有

呼噪倡亂者斷當明正典刑不得過爲姑息其舉劾將官

亦須加意體訪必愼必公無得輕忽武弁愼意顚倒使將

官不知自愛以隳軍政朕又念東征將士荷戈異邦三伏

炎蒸重以陰雨直以恤小禦暴不得不然其在朕心能無

憫惻前經略所報將士斬獲功勞已著該部記著候旋師

陞賞外其發去銀兩不知各兵果否得沽實惠日給粮餉

不知有無足用及該大兵所過地方民閒不至騷擾否穀

價不至騰貴否都要著實查勘以聞爾部院大臣各有安

攘之責其益務同心體國率屬奉公表用循良斥逐苛墨

措處兵餉計安軍民無以浮辯亂眞才無以虛文先寔政

務爲國家任事任怨以副朕畏　天圖治至意欽哉故諭

八月萬壽聖節請受朝賀不報

我師竟渡江歸各鎮已得

上諭本兵旨許封不許貢經略乃遣沈惟敬復人倭營促

謝表急圖完局及部再議倂撤吳惟忠等兵止留劉綎益

掣肘遂與李如松竝取囘以總督侍郎顧食謙代矣〈東征考〉

十一月十九日

上御煖閣中召閣臣王錫爵至錫爵叩頭言錫爵久離

皇上左右欽蒙　聖恩累次差官降諭敦趣至京又蒙

